
Í dag er hálvt annað ár, inntil nýggj 
fiskivinnulóggáva sambært lógini 
um vinnuligan fiskiskap skal verða 
galdandi. Um átjan mánaðir skal 
nýggj lóg um vinnuligan fiskiskap 
vera samtykt og lýst, aðrar 
fylgilógir skulu vera samtyktar 
og kunngerðirnar, sum útgreina 
lógartekstirnar, snikkaðar til og 
lýstar

Í dag verður kunngerð um uppboðssølu av 
fiski undir Føroyum og í Barentshavinum 
lýst. Hetta er fyrsta fetið á leiðini – ein 
royndaruppboðssøla sum tað verður tikið 
til. Hvørja lagnu hon fær, fæst ikki at vita 
fyrr enn um nakrar mánaðir, tí ætlanin er 
at bjóða út og selja í bitum.

Einki er higartil broytt í áskoðanini 
um framtíðar fiskivinnupolitikk. Sum so 
mangan og oftast so eru Føroyar tvíbýttar. 

Vinnan stendur við sítt tjóður og stutt frá 
hælinum, og serfrøðin stendur við sítt tjóður 
og stutt frá hælinum. Kring landið kennist 
mótstøðan vera stór ímóti broyting, sum ber 
við sær, at vinnan skal betala í landskassan, 
og í høvuðsstaðnum kennist mótstøðan vera 
væl minni.

Argumentið á aðrari síðuni er, at tað er 
viðvend økismenning, at útjaðarin skal føða 
og gøða høvuðsstaðin, og á hinari síðuni 
er argumentið, at tað er burturvið, at ogn 
Føroya fólks bara skal falla nøkrum fáum í 
lut. Naggatódnin ræður.

Avbjóðingin ella kunsturin er at finna 
politiska lykilin, ið kann brúkast sum amboð 
at skapa breiðar semjur, sum føroyingar, 
politiski myndugleikin, høvuðsstaðurin og 
útjaðarin og  vinnan og serfrøðin kunnu liva 
við. Tað er hetta sum politiska handverkið 
snýr seg um.

Síðstu tíðina hava serfrøðin og vinnan 

lagt fram síni tilmæli um fiskidagar 
viðvíkjandi botnfiski á nærleiðum næsta 
fiskiár. Sjónarmiðini eru víðgongd og bera 
ikki boð um, at tað fer at bera til at draga 
eina línu hjá politikarunum, sum eiga 
møguleikan at prógva, at tað kortini ber til, 
og at naggatódnin ikki ræður.

Tað er uppgávan hjá 
landsstýrismanninum í fiskivinnumálunum 
at leggja uppskot um fiskadagar á tingborð á 
ólavsøku. Um tað eydnast honum at snikka 
uppskotið soleiðis til, at tað vinnur breiða 
undirtøku, so er hetta fínt fyrsta fet á leiðini 
fram ímóti nýggjárinum 2018.

Tað er vorðin sum uppgáva og avbjóðing, 
sum krevur víðskygni, dirvi og handalag, 
sum tað higartil hevur verið lítið at sæð til 
í føroyskum politikki, har 
naggatódnin trívist so 
væl.

Nógv hevur verið kjakast 
seinastu árini um ætlaðu 
havnarútbyggingina hjá 
Tórshavnar kommunu

Nógv fólk, stovnar og onnur hava sagt 
sína hugsan um verkætlanina, men eingin 
við størri tyngd enn Býarskipanarnevnd 
landsins. Tá ið tað nevniliga tyktist, at 
kommunan hevði fingið øll loyvir upp 
á pláss, avgjørdi Býarskipanarnevdin 
tann 16. mars 2016, at tey ikki mettu, at 
kommununa skuldi fáa loyvi at broyta 
byggisamtyktina og steðgaðu harvið 
byggingini. 

Men nú hevur nógv umstrídda 
verkætlanini hjá Tórshavnar kommunu 
loksins fingið grønt ljós frá Sirið Stenberg, 
landsstýriskvinnu í innlendismálum, eftir 
at Býarskipanarnevnd landsins steðgaði 
henni fyrr í ár. 

Eftir at hava viðgjørt frámæli frá 
nevndini í nakrar mánaðir, hevur 
landsstýriskvinnan valt ikki at fylgja 
frámælinum, men hevur givið Tórshavnar 
kommunu loyvi at halda fram við 
útbyggingini og loyvir broytingini í 
byggisamtyktini. 

•	 Samanumtikið metir Heilsu- og 
Innlendismálaráðið, at kommunan 
hevur víst á sakligar og rímiligar 
grundgevingar fyri, hví tað er skilagott 
at byggja byggisamtyktina, so verandi 
havn í Tórshavn kann verða útbygt 
heldur enn farið verður at byggja eina 
nýggja havn aðrastaðni í kommununi, 
skrivar Heilsu- og Innlendismálaráðið í 
niðurstøðuni.

Sunnudagurin er minningardagur 
teirra, ið eru deyð í ferðsluni, og sum 
vant, so verður gjørt vart við dagin á 
ymsum støðum kring landið, har fólk 
hava latið lív.

 Í ár verður tó gjørt eitt sindur meira 
burturúr enn vanligt. Fólk, ið hava koyrt 
eftir landsvegnum seinastu dagarnar, hava 
helst varnast, at konteynarar eru settir upp 
ymsa staðni kring landið, millum annað við 
Sund, Skálabotni og við Áir, har ein bilur, ið 
hevur fingið stóran skaða, er settur upp á 
konteynaran. 

Harumframt verður sum vant blómur lagdar 
á tey støð, har fólk hava latið lív í ferðsluni.

Ráðið fyri 
Ferðslutrygd upplýsti 
í gjár, at trý fólk hava 
latið lív í ferðsluni 
síðan minningardagin 
í 2015. Ein persónur í 
2015 og tveir persónar 
í 2016.

Naggatódnin er stóra avbjóðingin

Havnarútbyggingin 
fingið grønt ljós

Knústir bilar 
minna á 
ferðsludeyða

VERKÆTLAN

Visti tú?
At 99,8 prosent 

av íslendingum sóu 
sigurin móti Englandi

Hugskot og viðmerkingar – send sms til 225000

Les eisini blaðið
á telefonini

Ummæli av 
Barbara Fishhouse

Vínið var tað besta, 
síða 16-17

Sjarmørurin úr 
Klaksvík 

Lívið skal ikki 
takast ov tungt, 

– Eg elski at spæla og eg elski tónleikin hjá okkum. 
Tí er tað eisini mega lekkurt, at onnur eisini tíma 
tað, sum vit gera, sigur Danny Baldursson

ótrúliga gott. Ja, vínið og sósin tóku 
alt fokus frá fiskinum – kanska 
tíbetur? Triðjuferð kokkurin kom 
til okkara borð hevði hann við 
sær tungu og eina konfiteraða 
tomat (tomat baka/kókað í olju, 
haldi eg?). Enn einaferð smakkaði 
fiskurin ov lítið. Tomatin har­
aftur ímóti smakkaði alt ov nógv 
– av edikki. So nógv at tað sveið 
í hálsinum. Tað hevur nokk verið 
av óvart. Eg kendi tey við borðið 
viðsíðunar av, og spurdi hvussu 
teirra tomat hevði verið. Teirra 
hevði verið góð, so vit hava nokk 
bara verið óheppnar. Síðsti rættur 
áðrenn dessertina var fiska súpan. 
Eg veit ikki um tað bara er eg, men 
tað var okkurt skuffilsi í at enda 
við súpan. Tað er kanska bara tí 
at »hjá okkumn« plaga vit at eta 
súpanina fyrst. Sum vanar kunnu 
oyðileggja nógv. Fyrst legði eg 
heldur einki í súpanina, og bleiv 
eitt sindur kedd við tankanum um 
at skriva eitt um mælið, ið ikki bleiv 
so positivt, sum eg hevði vónað… 
Men so koyrdi eg eitt sindur av 
salti í, og SO broyttist súpanin. 
Mær dámdi hana rættiliga væl, 
men eg hevði ynskt, at hon kom eitt 
sindur fyrr. Omaná var… hmmm… 

eg minnist ikki. Tað var okkurt, 
og eg minnist at mær dámdi tað. 
Men tað stendur ikki nóg fast í 
minnnum. Við dessertina var eg 
steðgað við at skriva niður, eg veit 
ikki um tað var vínið, ella skuffilsi 
yvir, at Barbara ikki heilt kláraði 
at halda tað støðið, sum eg so ofta 
havi notið gott av á matstovuni.

Tað var serstakliga spell, at mat­
urin júst hetta kvøldið ikki var SO 
góður – tí eg veit at at hann kann 
vera tað – tað havi eg upplivað so 
ofta.

Vínið var best
Eg veit ikki heilt, um tað er gott 
ella ringt, at vínið var betur enn 
maturin – tað er møguliga alt 
eftir hvussu tú hugsar. Tað er 
so ótrúliga ofta, at vínið aftur­
við matinum trekkir heildar­
uppliving ina niður, so ofta at 
vínið ikki livir upp til matin. 
Tað er møgu liga mín egna 
skuld, tí eg veit so lítið um 
vín, at eg altíð biðði tænaran 
velja okkurt fyri meg, og 
møgu liga, bara møguliga, veit 
tænarin eins lítið um vín sum eg. 
Á Barbaru hetta kvøldið upplivdi 
eg tó tað mót sætta. Eg fekk 4 ymisk 

vín, og nei, eg havi ikki fingið 
nøvnini niður her. Trý av teimum 
fýra vín un um dámdi mær heilt 
væl. Dessertvínið – búsandi og 
søtt – tað dámar mær altíð væl. Eg 
havi roynt tað fleiri ferðir fyrr, og 
gleði meg hvørja ferð. Onkun tíð fái 
eg mær dessert vín fyrst, ímeðan 
eg bíði eftir mínum altíð seinkaðu 
vinkonum. Men serliga gott var 
næsta vínið eg fekk 
– hetta var 

brúsandi, men ikki sum vanligt 
brús, tað er torført at greiða frá 
– tað prikaði, men skúmaði ikki. 
Brúsið var ikki so fram traðk andi, 
tað var milt, men ikki sløvt. Eg 
ivaðist eina løtu í, um tað var nakað 
brús í tí, tað kendist meira sum eitt 
sting, heldur enn brús. Jú, hetta 
vínið var veruliga hæddar punktið 
hetta kvøldið.

UM MATUMMÆLINI Í 
VIKUSKIFTISSOSIALINUM

Framyvir vera av og á matummæli ella umrøða at 
lesa her á mínum matsíðum í Vikuskiftissosialinum – tey 

verða prentað bæði fyri tykkum, ið eta (og vilja vita hvar og 
hvat tit skulu eta næst) og fyri tykkum, ið gera mat  

til fólk (og vilja fáa innlit í hvussu eitt av hesum fólkunum 
upplivir matin og staðið sum eru karmar um tykkara 

gerandisdag og teirra hugnadag).
Eg havi ikki nakrar serligar førleikar til at ummæla eitt 

matstað, og tað er tískil ikki út frá nøkrum serligum 
treytum eg ummæli. Heldur kann hetta hugsast 

sum umrøða - at eg sum gestur á føroysku 
matstovunum greiði frá míni uppliving.

VIÐ BARBARU Á BARBARU
Maturin
Maturin var ikki heilt so góður 
sum eg vónaði. Møguliga 
væntaði eg ov nógv. Eg havi 
verið ofta á Barbaru fyrr, og 
tað hevur oftast verið betur enn 
hesuferð. Eg sett eftur við eini 
kenslu av at góðskan á matinum 
er ov svingandi. 

Vínið var sera gott.

Umhvørvið
Umhvørvið er sera hugnaligt. 
Gomlu húsini á Reyni eru 
ógvuliga lág, so næstuferð má 
eg minnast til ikki at fara í høgar 
halir. Eg haldi tað vera nógv 
hugnaligast at sita uppiá. Hølið 
niðriundir er ov løgið innrætta, 
og ov tætt við WC, tað kennist 
sum um situr man í gongini. 
Royn og fá eitt borð uppiá. 

Á Barbaru eru tey eittsindur 
kitsch og brúka gomul stell 
á nýggjan hátt – tey brúka 
ikki eitt heilt samlað stell, 
men blanda ístaðin alt saman: 
tallerkurin hjá tær er ikki líka 
sum tallerkurin hjá persóninum 
yviri av tær, og tú kanst vænta 
tær ómakað kopp og undirskál… 
Tað er kool. Ja. Enn. Men eg eri 
bangin fyri at tað skjótt er blivið 
brúkt so nógv, at tað verður 
kiksa (eittsindur sum at smíða 
sær borð burturúr gomlum 
plattum. Tað er fari.). Skjótt, 
men ikki heilt enn.

Fari eg aftur?
Ja, eg fari heilt vist aftur – tí 
tá Barbara er góð, tá er hon 
ordiliga góð. So er bara at vóna 
at júst mín næsta vitjan rakar á 
ein góðan dag.

Saman við hvørjum?
Eg fari heilt vist aftur á Barbaru 
saman við Barbaru – tað er 
vorðið okkara ting. Og onkuntíð 
sleppur onkur onnur vinkona 
við eisini. 

Eg gleði meg at fara her 
saman við Ýr, 4 ára gomlu 
dóttrini, tí hóast tað er »fínt« á 
Barbaru, so er tað fínt uppá tað 
inkluderandi mátan.

… Men eg kann absolutt eisini 
ímynda mær onkran, ið eg kundi 
hugsað mær eina romantiska 
date við á Barbaru. Ja, Barbara 
rakar breitt: Vinkonur, for­
elskað pør, foreldur og børn 
(um tey tíma at vera á »fínari« 
matstovu. Tíma tey ikki – et so 
heldur heima ;) ).

Oddagrein
Eirikur Lindenskov

blaðstjóri


